
Algodonerako
emakumeak

sku artean duzun liburuska honetan ze-

har ikusi eta ikasi ahal izango duzun be-

zala, 1857. urtean, Andoaingo Lasterrain
eta Txitibar baserrien lursailetan La Algodonera
Guipuzcoana lantegi handia eraiki eta kokatu
zen, horren egiteko nagusia ehunak ekoiztea
izan zelarik 1965. urtera bitartean. La Algodone-
ra Guipuzcoana lantegia XIX. mendeko Gipuz-
koako industrializazio prozesuaren adibide gar-
bietakoa dugu, eta enpresa horren eraginez An-
doain herrira eraldakuntza eta modernizazio
handia etorri zen, eskualdeko herri txikiagoak
ere zipriztindu zituena. La Algodonera Guipuzco-
ana lantegiak Industria Aroko gizartea ekarri
zuen Andoainera, horren abantailak eta arazo-
ak, eta lan-merkatu berri bat zabaldu zuen, ez
baita ahaztu behar bertan, bere aldirik onene-
an, Andoaingo eta aldirietako herrietako 500
lagunek egin zutela lan.

Sortzeko unean bertan, industrializazioa
Andoainera iritsi zen unetik beretik, Andoain-
go emakumeek zeresan handia —eta zeregin
handiagoa- izan zuten La Algodonera Guipuzco-
ana lantegian, aldi berean 300 emakume langile
izatera iritsi baitziren. XIX. mendeko emakume
haiek oso lan-baldintza gogorrak ezagutu zituz-
ten lantegian, egunero 14 ordu eta ehundegie-
tan lan egin beharra harilkai goru, eta lantegira
sartu aurretik eta ondoren erxeko lan guztiak
amaitu beharra. Bizitzeko baldintza oso gogo-
rrak. Eta esan behar da, inolako zalantza izpirik
gabe, XIX. mendeko garai hartan, Andoaingo
ekonomian eta herria modemizatzeko prozesu
hartan Algodonerako emakumeak zutoin eta
eragile nagusi izan zirela, industrializazioak za-

TXIMISTA BATEK BOTA ZUEN ALGODONERAKO TXIMINIA

balduriko lan-merkatu berrira Gipuzkoako

emakumeari sarbidea eman zioten emakume ai-
tzindariak.

Horregatik guztiagatik, Andoaingo herriak,
eta orobat Gipuzkoak, ezin dugu ahaztu emaku-
me haiekiko dugun zorra, haiek egindako sakri-
fizioari esker herri osoak eta, bereziki emaku-
meek, urrats handiak egin baitituzte aurrera.
Haien nekaldia aintzakotzat izanik, Manuel La-
rramendi Kultur Bazkunak Andoaingo Udalari
proposamena aurkeztu zion 2003. urtean, Txiti-
bar-Etxeberrietako zabalgune berriko kale eta
plaza berriak izendatzeko garaian, La Algodonera
Guipuzcoana lantegia kokatu zeneko orubearen
gainean eraiki diren plazatxoek Algodonerako
emakume haien izena har zezaten; izena izana
baita, horrela andoaindar eta gipuzkoarren mi-
respena eta eskerrona adieraziz XIX. mendeko
emakume aitzindari haiei eta, bide batez, lante-
gia 1965. urtean itxi zen arte haien lekukoa
hartu zuten emakume guztiei.

Emakumearen berdintasunera, emakumea-
ren lan-eskubideen alde, Andoaingo herriaren
modernizaziora nekez eta adorez bidea zabaldu
zuten Algodonerako emakume haiei, agur eta
ohore!

Gipuzkoako Foru Aldundia
Andoaingo Udala
Manuel Larramendi Kultur Bazkuna




Andoainen, Zumea auzunean, geroago Etxeberrieta izenarekin ezagu-
tuko zen zonaldean, ehun urte baino gehiago martxan egon zen Algo-
doneraren lehenengo berriak 1856ean aurkitzen ditugu. Garai hone-

tan Luis Mariategik San Miliango markesari Andoainen zituen lur ba-

tzuk erosteko nahia azaldu zion.

ur horiek Julian Zulueta eta Ramon Ar-

merorekin batera sortu nahi zuen “La

Algodonera Guipuzcoana” soziedade-
ko lantegia kokatzeko behar zituen.

Lurra erosi eta lantegiaren bi nabe industria-
lak eta ofizinetako eraikuntza egin ondoren,
1857an “La Algodonera Guipuzcoana” kotoi-
chunak egiten zituen industria martxan jarri zu-
ten Armero, Zuluera eta Mariategi jaunek. Lehe-
nengo urte haieran aurkitzen
dugu lantegiaren historian
ezaugarri nagusienetako bat
izango dena: kotoia fardeletan
iritsi eta ehuna sortzeko beha-
rrezkoak ziren pauso guztiak
hertan ematen ziren, prozesu
osoa lantegi berean egiten zen,

alegia. Produkzio prozesu luze

Kotoia fardeletan iritsi
eta ehuna sortzeko
beharrezkoak ziren pauso
guztiak bertan ematen

eta zail hura aurrera eramateko Algodoneran

500 langile inguru aritzen ziren lanean, Ando-
aingo biztanleen portzentaia handi bat.

Langile kopuru handi horrek Andoaingo
martxan eta bertako famili gehienen ekonomia
eta bizimoduan izan zuen eraginik. Lan mota
eta baldintzak guztiz aldatu ziren: orain soldara
fijo bar izaten hasi ziren, eta horrek segurtasun
ekonomiko eta lasaitasuna ematen zien biztan-
leei, herriko ekonomia bulrza-
tuz.

Beraz, ekarri zituen alda-
keta guztiak kontutan harrura,
Algodonera bere sorreratik
Andoaingo bizitzan elementu
garrantzitsu bat izan zela esan
daiteke. Baina aldaketak ez zi-

ren Andoain eta bere biztan-



leengan bakarrik eman, lantegiko akziodunen
artean ere eman ziren.

Horrela, 1868 an. sortzaileetako bat izanda-
ko Ramon Armerok bere lekua utzi eta Andres
[sasi aurkituko dugu sozio berri gisa. Hau, Julian
Zuluerarekin batera, akziodun nagusia izango da.

Zulueta eta Ysasiren garaia bitan bana
daiteke: lehenengo urteak (1868-1910), non
lantegiaren martxa hobetzen joan zen, makina
eta langile kopuruaren haunditzeak adierazten
duen moduan. Bigarren garai bat (1910-13),
gauzak okertu eta 1913an lantegiaren itxierare-
kin bukatu zena.

1868-1910 urte bitarteko garaia oso oparoa
izan zen, garai hartan langile kopurua eta fun-
rzionamenduan zeuden makinak gora egin bai-
tzuten, baina arazoak ere egon ziren. 1901eko
maiatzaren 17an Algodonerako langile gehie-
nek, 500eko plantilatik 300ek, zortzi egun iraun
zuen greba bati hasiera eman zioten.

Jasaren zituzten lan baldintza gogorrengatik
egin zuten protesta, beraien eskaeren artean la-
nordu gutxiago, haria prest izatea laneko den-
bora horren bila joaten ez galizeko eta Kubako
gerraren ondorioz jaitsitako soldaten igoera es-
kakizunean aurki ditzakegu.

Kontuan hartu behar da garai horretan Al-
godonerako langileek jasandako lanegunak goi-
zeko bostetan hasi eta arratsaldeko zazpiak arte
irauten zuela, hau da, 14 orduz aritzen ziren la-
nean. Guzti hau soldata baju baten truke, lan
gogor eta neketsuak burutzen.

Baina esan bezala, 1910etik aurrera aldake-
ta nabari da lantegiaren martxan, pixkanaka
hau okerrerantz baitzihoan. Langile kopurua as-
ko jeitsi zen urte gutxiren buruan era egoera
hoberuntz ez zihoala ikusita 1913an Algodone-
raren ateak itxi egin ziren.

Bai, 1913an itxi egin zuten Algodonera, eta
horrek guztiak Andoaingo familia askoren iturri
ekonomiko nagusia desagerrzea ekarri zuen.

[txiera 1917a arte mantendu zen; urte ho-
rretatik, eta 1949ra arte Ale-
jandro Subijana eta bere se-
meak izango dira lantegiko zu-
zendariak. Garai honetan
oraindik andoaindar askok go-
goratzen dituzten aldakerak

e

1913an Algodoneraren
ateak itxi egin ziren

ALGODONERAKO BULEGOEN ERAIKINA

eman ziren. Hasteko, lantegiaren izena “Com-
paiiia Fabril Subijana” izatera pasa zen.

La Protectora Kooperatiba Alejandro Subi-
janak, Andres Irigoras eta Felix Ruizekin batera
sortu zuen. Horren helburua langileen eskura
lehen mailako kalitatea zuten eta ekonomikoak
ziren produktuak jartzea zen. Produktu hauek
erosi ahal izateko Santa Kruzeko zubi inguruan,
Etxeberrieran era Kaletxikin elikagai dendak
ireki zituzten. Horietan epeka oradaintzeko au-
kera zegoen.

Haurtzaindegiaren sorrera lantegian lanean
zeuden emakume kopuru handiaren ondorio
zuzena izan zen. Algodonerako langileen
gehiengoa emakumeak ziren eta haiek etxetik
kanpo lan egiteaz gain, umeen ardura zuten.
Egoera horren aurrean Subijanak haurtzainde-
gia irekitzea erabaki zuen, horrela emakumeek
umeak zainduta izango zituzten eta horrek fabri-
kan lan egitea ahalbidetuko zuen.

Denborarekin gainera, lantegiko zonalde
hau emakumeen bilera toki ere bihurtu zen, la-
naldiaren ondoren josten eta brodatzen ikastera
bertara joaten baitziren, haurtzaindegiko ardu-
radun ziren Karitateko mojekin.

Baina Subijanaren garaian aldi zailak ere
egon ziren, 30eko hamarkadan urte latzak eta
gorabehera handikoak pasa baitzituzten ando-
aindarrek. 1932. urtean, ekoizkin eskaeraren
jaitsieraren eta, horrenbestez, lan-eskasiaren
ondorioz Algodoneran plantila murriztu egin
behar izan zuten.

Baina urte gogorrenak gerra eta gerraostea-
rekin iritsi ziren, gerra garaian
lantegia militarizatu eta langi-
leek ordu bat gehiago egiten
baitzuten lan Estaruarentzat.
Gainera, beldurra eta ezengor-
kotasuna ez ziren gudarekin

bukaru, diktadura frankistaren lehenengo urte-
tan asko izan ziren Algodonerara lan eske joan
eta “gorriak” zirelako bere ateak itxita ikusi zi-
tuztenak.

Urte zail haiek pasa ondoren, 1949an alda-
keta garrantzitsuak eman ziren. Subijana fami-
liak lantegia utzi eta Enrique Suarez Rezolaren
zuzendaritzapean geratu zen, “Compania Algo-
donera Guipuzcoana S.A” izenarekin.

Aldi horretan, kapital handitzeak eman zi-
ren bitartean langile kopurua jaitsiz joan zen.
Langile haietako askok gogoratzen du 1953ko
urriko uholdea. Lantegi barrura ura sartu eta
makina ugari hondatzearen ondorioz egun ba-
rzuetan fabrikan lan egitea ezinezkoa izan zen.

Algodoneraren historian hurrengo aldaketa
garrantzitsua 1957ko urtarrilaren 2 lean aurkitu-
ko dugu. Une hartan Ricardo
Matxinbarrena Calvar jaunak

batez ere Algodonera kokatzen zen auzo bere-

koak: Etxeberrieta auzoko biztanle gehienek
Algodoneran zuten beraien lanpostua. Kontuan
hartu behar dugu auzoa bera lantegiaren eragi-
nez sortzen joan zela bertako langileak bertara
biltzeko asmoarekin.

Andoaindar hauetako asko oso gaztetan
hasten zen lanean, oraindik haur zirela. XX.
mende hasieran guztiz ohikoa zen haurrak in-
dustrian aritzea. Mende erdialdera, ordea, hau-
rren lana desagertu arazten saiatzen joan ziren.
Hala ere 9 urte eskas zuen haur ugarik jardun
zuen lanean. Horrek bi ondorio nagusi zituen:
alde batetik egin beharreko lanak eta makinak
ez zeudela horren tamaina txikiko pertsonen-
tzat prestatuta.

“Txikia eta ez ailegatzen (...) nagusiak,

Inazio Subijanak, ikusi zuen
ez nintzela ailegatzen maki-

hartu zuen lantegiaren kontro- ‘ ‘ nara, kaniladora, kanilak
la. Horren gidaritzapean hain- hariz betezeko. Esan zion
beste urtetan martxan aritu zen 1920ean “La Paulo Altunari: (...) “Beno,
haurtzaindegia itxi, langile ko- Protectora” kooperatiba hau ikusten da ez dela aile-
purua murriztu eta makineria eta lantegiko gatzen behar bezala eta honi
zahartzen joan zen, hau da, haurtzaindegia sortu tabloi bat jarri iezaiozu™ eta
lantegiaren itxierarako pauso- ziren ni ailegatzeko makinara ta-
ak ematen joan ziren. bloi bat jarri behar izan zida-
1965eko uztailaren 17an ten”.

lantegiaren itxierak ez zituen bertako langileak
ustekabean harrapatu.

Haiek bilera ezberdinak egin zituzten lanean
jarraitu ahal izateko, baina ez zuten itxiera ekidi-
tea lortu. Hala ere lantegiko arduradunek irten-
bide ezberdinak aurkeztu zizkieten langileei: ba-
tzuk Bergarako Algodoneran hasi ziren lanean,
beste batzuk kalteordainak jaso zituzten, eta Do-
nostian eskolak hartzeko aukera ere izan zuten.

LANGILEAK

Algodonera martxan aritutako urteetan zehar
herrikoak, Andoaingoak ziren langile gehienak.
Hala ere, inguruko herrietako jendea ere hur-
biltzen zen fabrika honetara lanera. Amasa-Vi-
llabona edo Urnietako zenbait gaztek trena edo
biziklera hartu eta Andoainera joaten zen lane-
ra, bazen bidea oinez egiten zuenik ere.

Langile gehienak andoaindarrak ziren eta

Bestetik, 14 urtetik beherakoak lanean ari-
tzea legezkoa ez zenez, lan inspekzioak zeuden
garaietan haurrak etxera bidali edo lantegiko
txokoren batean ezkutatu behar izaten zituzten.

Algodonerako langile gehienak andoainda-
rrak ziren eta hauen artean kontutan hartzekoa
zen haurren presentzia handia. Baina lantegi
horrek izandako ezaugarri nagusienetako bat,
eta bereizgarri nagusia, emakume kopuruan aur-
kitu dugu: Lantegia martxan izandako urte luze-
etan zehar emakumezkoek osatu baitzuten esku-
lanaren gehiengoa.

Neskatilak, ezkongabeko neska gazteak, ez-
konberriak, seme-alabak zituzten emazteak...
Denek zuten bere lekua lantegi honetan.

ALGODONERAKO EMAKUMEAK

Lantegi honetan emakumeak nagusi baziren ere,
egoera hau ez zen ohikoa XIX eta XX. mendeko



lantegi gehienetan. Garai ho-
rretan ohikoena industrian gi-
zonek lan egitea izaten zen,
emakumearen lekua, berriz,
eremu pribatuan, etxean zego-

Emakumeek
langilegoaren gehiengoa
osatzearen ondorio

tuen enpresarientzat, horrega-
tik ziren nagusi indar handirik
eskatzen ez zuten lan horietan.
Emakume langileek gizonek
bezainbeste lan egin zezaketen

en. zuzena dugu eta gainera beraien soldata ba-
Hori zen garaiko gizarteko haurtzaindegiaren xXuagoa zen, beraz enpresariak
ideia nagusienetako bat: gizo- sorrera irabazi gehiago lortzen zituen

na zen familia burua eta bere
esku zegoen lanaren bidez fa-
milia mantentzea.

Hala ere, etxe askotan gizonaren soldata
hutsarekin familia mantentzea ezinezkoa zen.
Horrela, emakume askok etxetik kanpo lan egi-
ten zuen, zerbitzu domestikoan askotan, baina
baita industrian ere.

Prinezipioz indar fisiko handirik behar ez zen
eta trebezia eskatzen zuten lanetan aritzen ziren.
Tabakoarekin edota ehungintzan ziharduten lan-
tegietan, Algodoneran gertatzen zen bezalaxe.
Halakoetan, emakumeen eskulana zen nagusi.

Emakumeen nagusitasunak onura ugari zi-

emakumeak kontratatuta.

Aipatu moduan lan-bal-
dintzak ez ziren berdinak Algodonerako langile
guztientzat. Horiek, hiru talde nagusitan bana-
tzen ziren: haurrak, emakumeak eta gizonezko-
ak. Talde bateko edo besteko partaide izateak
eragin zuzena zuen bakoirzaren lan-baldintze-
tan, bakoitzari egokitutako lanpostua eta jaso-
tako soldata sailkapen horren baitan baitzego-
en.

Emakumeen esku geratzen ziren esfortzu fi-
siko handirik eskatzen ez zuten lanak, astunak
ez zirenak. Horrela, pilategi, karda, apresto, tin-
dategi eta estanpazioko postuetan gizonezkoek

‘ ‘ Diktadura frankistaren lehenengo urtetan asko izan ziren Algodonerara lan eske

joan eta “gorriak” zirelako bere ateak itxita ikusi zituztenak

EZKERRETIK ESKUINERA, GOIAN, MARIA DOLORES IRIGORAS BESOETAN MIGUEL ERAUSKIN DUELARIK, JOSE RAMON ETXENIKE

ETA PEPITA IZAGIRRE BESDEﬁ\N PABLO MARIA IZAGIRRE DUELARIK. BEHEAN, MARIA JESUS MELENDO, ALEJANDRO URKIA

ETA MAURICIO ZIPITRIA.




bakarrik egiten zuten lan. ‘ ‘
Kontramaisu funtzioa eta
1965eko uztailaren
17an lantegiaren
itxierak ez zituen
bertako langileak
ustekabean harrapatu

ofizinako postuak ez ziren ema-
kumeentzat. Lantegia martxan
egon zen urte guztietan zehar
emakume bakar bat aritu zen

ofizinan.

Gizonek lan astunak eta
berarekin nolabaiteko agintea
zekartzatenak betetzen zituzten birartean, ema-
kumeak irundegi eta ehundegian aritzen ziren
batez ere.

Gazteenak ziren langileak, neskak kasu
gehienetan, laguntzaile gisa aritzen ziren ehun-
degi eta irundegiko emakumeei kanilak banatu,
bete eta aldatzen. Urteak aurrera joan eta maki-
nak ezagutzearekin batera helduen postuak bete
eta ardura gehiago hartzen zuten, makinaren
bat izaten zutelarik beraien esku.

Soldata ere desberdina zuren emakumeek
eta gizonezkoek. Horrenbestean lan egin (Desta-
jo), primen sistema erabili edota soldata finkoa
izan emakumeen soldata bajuagoa zen beti. Ga-
rai bakoitzean sistema desberdinak erabiltzen
ziren langileen soldata finkatzeko, batzuk beste-
ak baino egokiagoak edo onuragarriagoak langi-
leentzar, baina kasu guztietan emakumeen lan-
saria gizonezkoena baina bajuagoa zen.

EMAKUME ETA GIZONEN BATAZ
BESTEKO ASTEKO SOLDATA

URTEA ............EMAKUMEAK ........ GIZONAK
1903 2 Pta 2,50 Pta
1920 4 Pta 5-6 Pta
1940 ............... 26 Pta................. 30 Pta
1960 ............. 200 Pta............... 300 Pta

Txikiagoa edo handiagoa izan larunbatero
listeroaren eskutik jasotzen zuten langileek be-
raien soldata. Egun horretan listeroa makinaz
makina joan ohi zen bakoitzaren izena idatzita
zuen sobrea banatzen.

Emakumeek zenbait berezitasun zituzten or-
dutegiari zegokionez ere. Gizonek bezainbeste
ordutako lanaldia zuten, baina txandaka lan egi-
ten zen garaietan, emakumeak ez ziren normalki
gaueko txandan aritzen. Goizeko, 6:00etatik

14:00etara, edo arratsaldeko,
14:00etatik 22:00etarako txan-
detan aritzen ziren; gauekoa,
22:00etatik 6:00etara zihoana
gizonezkoei utzita.

Baina askok txandaka lan
egin bazuten ere, ordutegi hau
ez zuten denek betetzen eta

lan eskariaren baitan egoten
zen askotan. Zenbaitek lanaldi etenaren ordute-
gia jarraitzen zuten eta horretan ez zegoen gizon
eta emakumeen arteko desberdintasunik.

Denek berdin betetzen zituzten 8:00etatik
12:00etara eta 14:00etatik 18:00etarako or-
duak. Askok gogoratzen dute oraindik lanera
sartzeko ordua hurbiltzen ari zela porteriatik jo-
tako kanpaia. Gogoratzekoa ere kanpaiak en-
tzun eta garaiz iristeko zenbait emakumek be-
raien seme-alebekin egindako korrika saioak.

Lanaldi etena edo jarraia izan, hau astele-
henetik larunbatera luzatzen zen, langileen jai
egun bakarra igandea zelarik. Hasierako garaie-
tan gainera ez zuten oporrik ere izaten.

[gandeak irteerak antolatzeko aprobetxa-
tzen zituzten. Zentzu horretan askok gogoratzen
dituzte Patro Laboreria lankideak antolatutako-
ak. Gernika, Bilbo, Onati, Arantzazu, Logrofio,
Begona, Urkiola, Santander, Zaragoza edo
Loiolako basilika bezalako lekuetara joaten zi-
ren, Patrok parte hartu nahi zutenen artean as-
tero bildutako diruarekin.

Haurtzaindegiko mojek ere urtero irteera
bat antolatzen zuten lanaldia amaitu ondoren
beraiekin josten ikastera joaten ziren neska gaz-
teekin. Hondarribia, Lekeitio, Gasteiz edo Ger-
nikara joateko neskek pixkanaka bildutako di-

LANGILEEN BILAKAERA

Nolabaiteko agintea
zekartzaten lanpostuak g

gizonen esku geralzen. »

ALGODONERA ITXI
:u AURRETIK LANGILEEK
3 1965EAN FABRIKA
BARRUAN ATERATAKO
ARGAZKIA.

. Amek goizeko

- 10:00etan eta
arratsaldeko 16:00ta
haurtzaindegira joan
jertan seme-alabei’
" bularra emateko W%
baimenazy pn




ALGODONERAKO LANGILEAK 1965EAN, LANTEGIA ITXI AURRETIK BERTAKO LORATEGIAN.

ruaz gain, nagusiak emandako diru kopuru bat
izaten zuten ere.

Bazegoen jai berezi bat, lantegiaren festa os-
patzen zen Jesusen Bihotzaren Egunean. Ekai-
nean ospatzen zen jai egun hori lantegitik pa-
rrokiraino egindako prozesioarekin hasten zu-
ten langileek, musikariak, dantzariak eta Jesu-
sen Bihotzaren estandartea jarraituz.

Mez:za entzun ostean, langileek bazkariren
bat antolatzen zuten inguruko jatetxeren bate-
an, egun horretan jasotako paga berezia aprobe-
txatuz. Arratsaldean herriko plazan edota Erxe-
berrietako futbol zelaian jokuak prestatzen zi-
tuzten ere, irabazleek lantegiko oihalak edo di-
rua jasorzen zutelarik sari gisa.

Baina ospakizunak aurreko egunetik hasten
ziren. Langileek lantegiko ate eta leihoak
apaintzen zituzten eta haurtzaindegiko haurrek
prozesio txiki bat antolatzen zuten Algodonera-
ko lorategi inguruan.

Emakumeen esku zegoen
haurren ardura, baina aldi be-
rean erxerik kanpo lanean ja-
rraitu beharra zuen askok.
Arazo horri aurre egiteko eta,
beti ere, nagusiaren interesa
zela-eta, Subijanak 1920an
Karidadeko mojen zuzendari-
tzapean zegoen haurtzaindegia

SOrtu zuen.

GO

Prozesioan ere langileen
arteko bereizketa argi
geratzen zen,
ofizinakoak joaten ziren
aurretik, gizonezkoak
ondoren eta emakumeak

azkenik zen.

Egunero lantegiko kotxeroa zaldiz tiratako
karroa hartuta Kaletxikiko ospitalera joaten zen
bi mojen bila. Haiek lantegiko beste bi emaku-
meren laguntzarekin hilabere era erditik 14 ur-
tera arteko haurren kargu egiten ziren amak la-
nean ziharduten bitartean.

Txikienek, 14 hilabete bete arte, amaren
bisita jasotzen zuten egunean bitan.

Jaio berriak ziren haur hauek bazuten leku
berezi bat haurtzaindegian, 14 sehaskaz osatuta-
ko gela. Horretaz gain, beste bi gela zeuden,
helduagoei eskolak emateko bata eta eguraldi
txarra egiten zuenean patio moduan erabiltzen
zutena bestea.

Baina haurrak zaintzeaz gain Karidadeko
mojek haurtzaindegia langile gazteenei josteko
klaseak emateko erabiltzen zuten. Hauek lanal-
dia bukatu ostean eta ordu pare batez garaiko
emakumeek garatu behar zituzten trebetasunak
ikasten zituzten.

Bai lana amaitu ondoren
baita egunean zehar ere ema-
kumeen topaleku zen haur-
tzaindegia dugu Algodonera-
ren ezaugarri nagusietakoa.

Beste lantegietatik bereiz-
ten zuen ezaugarri honen so-
rrera emakumeen nagusitasu-
naren ondorio garbia baino ez




